
Wahle sind schienbar nümm so wichtig, 

meistens günnt eh nit der Richtig. 

Nur wenig sind am Start bim Renne 

obwohl als Gwählte guöt zahlt chönsch go penne. 

 

 
So ein wo d‘ Überholspur bsetzt, 

Verkehrsregle konstant verletzt 

jo nit nochmache, nit lo provoziere, 

meistens sind‘s Tschugger bim Bussgeldkassiere. 

 

 
Mit Geld chönsch wirklich alles hole 

und `s zellt am Schluss nitemol als gstohle. 

Los Hugo Dill, muösch di nit geniere, 

darfsch im Gerber Dani e Pilzragoût serviere! 

 

 
Kei Bank isch das Johr richtig scharf, 

zuckersüöss, wirklich nach Bedarf. 

Selbst der Rehmann macht öis froh, 

bim Gedanke, er sigi nümme do. 

 

 
Ha `s Handy immer guöt versteckt 

damit niemer mi Glüschtlerzüüg entdeckt. 

Dank überwache hei`s d`Amy jetzt in de Pfote - 

düönd um Gottswille minere nüt verrote! 

 

 
Der Pepperoni bringt öis Versli bii 

wo besser als die letschte sii. 

Nur, was willsch vum Gmeindrot anders schriebe? 

Schwachstrom wird immer Schwachstrom bliebe! 

 
          Mentig: Finale                   Zischtig: Chinderfasnacht 

 Mittwuch: Fasnachtsfüür                 Fritig: Gluggsi 

 

            

 

               

 

 


